Madrilen, 2004ko apirilaren 27an

BILDUTA

Batetik, XOSÉ MANUEL BEIRAS TORRADO Jaunak, eta ANXO QUINTANA GONZÁLEZ Jaunak,   Bloque  Nacionalista Galego (BNG) alderdiaren izenean eta horren ordezkari gisa,

bestetik, JOSEP ANTONI DURAN Y LLEIDA Jaunak eta ARTUR MAS GAVARRÓ Jaunak, Convergència i Unió (CiU) federazioaren izenean eta horren ordezkari gisa,

eta bestetik, JOSU JON IMAZ SAN MIGUEL jaunak eta JOSUNE ARIZTONDO AKARREGI andreak, Euzko Alderdi Jeltzalea – Partido Nacionalista Vasco (EAJ-PNV) alderdiaren izenean eta horren ordezkari gisa, hauxe

ADIERAZI DUTE

Arrazoi historikoak eta kataluniar, galiziar eta euskal gizarteek atzerrian lekua izateko eta nazioarteko harremanen alor guztietan parte hartzeko duten borondatea dela medio, Bartzelonako Ituna sinatu duten alderdiek Estatu espainiarra EBn barneratu aurretik eta ondoren defendatu dituzten proposamenei, aldarrikapenei eta planteamenduei eusteko eta haiei jarraipena emateko konpromisoa hartu dugula. 

Atzerrira begira jartzeko eta nazioartean lekua izateko borondatea oso europazalea da eta Europa eta nazioarte mailan gure oraingo eta etorkizunerako helburu politikoak testuinguru sendoan ezarriko direla adierazten du. 

CiU, EAJ-PNV eta BNG alderdiek 2004ko apirilaren 6an sinatu zuten eta 2004ko ekainaren 13an izango diren Europako Parlamenturako hauteskundeetara elkarrekin aurkezteko oinarrizko agiria garatzeko xedez, "GALEUSCA - Europako herriak" izendapenarekin aipatu hauteskundeetara koalizio gisa aurkeztuko diren alderdiek hauxe

AZALDU DUTE

Europa demokratikoarekiko, sozialarekiko, solidarioarekiko, bere nazio eta kultura aniztasunarekiko begirunea duen eta bidezko eta berdinagoa, ekologikoki iraunkorra eta bakezkoa izango den munduaren sustatzailea den Europarekiko konpromisoa hartuko dutela.

ADOSTUTAKOA

1.- PRINTZIPIOAK.

Europako Batasunak kide berriak hartu edo Hitzarmen Konstituzional berri bat onartzearen moduko erronkei aurre egin behar izaten dienean, Estatu espainiarraren nazio, kultura eta hizkuntza aniztasunaren alde, elkarrizketan, aniztasun eta bestelakotasunarekiko errespetuan oinarritutako kultura politiko berriaren alde lanean ari garenok herriak eta herritarrak Europako eraikuntzaren ardatz izango dituen eta bera osatzen duten nazioen status politikoa onartuko duen Europaren alde ere lan egin behar dugula uste dugu. 

Estatu mailan egintza ezberdinak dituzten nazio eta elkarteak era eragingarrian onartzea, hori oso lotuta baitago gizarte, ekonomia eta politika alorrean antolakuntza prozesuan den eta bere batasuna bertan barneratutako herri eta kulturekiko begirunean eta horien antolaketan oinarritu behar duen Europaren testuinguruan onartzearekin. Eta egintza ezberdintzaile horien eta Katalunia, Galizia eta Euskadiren autogobernu demokratikoko nahiaren eraginez, geure errealitate nazional eta instituzionalak Europa mailan eta nazioartean lekua eta esku hartzea izatea bermatzeko beharra sortu da. 

Osotasun politikotik abiatuta eta Europako eta nazioarteko gainerako eragileekiko aukera berdintasuna ardatz gisa hartuta parte hartzeko egin dugun apustua, gainera, Europa ekonomia eta moneta batasun soila baino gehiago izango den eta gure etorkizuna benetan demokratiko eta gardenak izango diren eta europar guztien ongizatearekiko konpromisoa hartuko duten instituzio europarrei lotuta egotea gaindituko duen errealitate sozial eta politikoa izan behar duen ustean oinarrituta egongo da.  

Zoritxarrez, instituzio europarrak –bai egungo osaketari, bai Batzordeak eginiko Itun Konstituzionalaren proiektutik ondoriozta daitekeenari dagokienean–  hiritarrengandik urrun daude eta ordezkaritza demokratikoan hutsune handia dute. Batzorde eta Kontseilu horiek, Estatu Gobernuko ordezkariz soilik osatuta badaude ere, eskuduntza erabakigarriak dituzte bai alor exekutiboan, bai legegilean. Ekimen legegilerik eta europar politikaren kontrol eta zuzendaritzan botere nagusirik gabeko Parlamentua da. Testuinguru horretan, "GALEUSCA - Europako herriak" koalizioan bildutako erakunde politikoek instituzio europar demokratiko, garden eta Europaren nazio, gizarte eta politika aniztasunaren ordezkagarri direnen aldeko apustua egin  nahi dugu. 

2.- KONPROMISOAK.

Hainbat oinarrizko eskubideetan oinarritutako Europarekiko fedea dugu eta horren aldeko apustua egin nahi dugu, askatasun, berdintasun, demokrazia, Zuzenbide Estatu, giza eskubide eta elkartasunean. Aniztasun eta ezberdintasunean indartsua izango den Europa sendoa, egintza ezberdintzaileak dituzten eta izaera eta aitorpen politikoko borondatea duten herri eta nazioetan barneratutako herritarrek eta herritar horien eta nazio komunitate eta errealitateen zerbitzura egon behar duten Estatuek osatutako Europa. Ongizate egitasmo europarraren, gizartearen, merkatuan esku ez hartzearen, eta egungo AEBetako administrazioaren alde bakartasun eta belizismoaren kontra arituko den Europaren aldeko apustua egin nahi dugu baketsu eta bidezkoak diren nazioarteko harremanak sustatzeko. 

Helburu horiek lortzeko, Bartzelonako Ituna sinatutako indar politikoek Katalunia, Galizia eta Euskadiren eta Europako gainerako herrien onarpen politiko osoa eta kultura eta hizkuntza izaera defendatzeko konpromisoa hartu dugu. Gainera, ongizatea, kalitatezko enplegua, gizarte babesa eta lurralde oreka sustatuko dituen ekonomia eta gizarte politikaren alde egingo dugu lan. Garapen iraunkorrean eta EBk Kiotoko Protokoloaren testuinguruan hartutako konpromisoak betetzean, kontsumitzaileak defendatzean eta munduko herri guztiak bilduko dituen nazioarteko merkataritza bidezkoagoan oinarritutako ekonomia eta gizarte eredua. Gizarte bidezko eta segurua eraikitzea da mundu baketsu eta egonkorragoa bermatzeko helburuaren pean, Europa alorrean eta nazioarteko harremanen testuinguruan, lortu beharreko beste helburu bat. Helburu hori ezingo da erdietsi, harik eta ipar-hego harremanek oinarri izan dituzten paradigma batzuk aldatzen ez diren arte. Horregatik, Europaren papera ezinbestekoa izango da egun dauden eta adierazpen larrienak terrorismoa eta gatazka belikoak dituzten politika, ekonomia eta gizarte hegemoniaren kokalekuak.

Bestalde, herritarren gertuagokoa izango den, demokratikoagoa, arduratsuagoa eta bere barneko nazio, etnia edo erlijio gutxiengo guztiekin begirunetsuagoa izango den Europa defendatzean, uneoro hartu beharko da kontuan subsidiariotasun kontzeptua. Horri dagokionean, Bartzelonako Itunaren sinatzaileok sendo egingo dugu lan Europako batasuneko instituzioek, estatuek edo estatu barneko erakundeek euren ahalmen edo dagozkien eskuduntza testuinguruan, horiek kudeatu edo horiei irtenbidea emateko gai ez direnean baino ez dutela esku hartuko ziurtatzeko. Horretarako, etorriko den Europako Konstituzioaren, eta Katalunia, Galizia eta Euskadiren status politikoaren birformulazio prozesuen baitan, erabakiak hartzeko prozesuak gure komunitate nazionaletara eta gainerako Europako biztanleengana ahal dugun guztia hurbiltzeko konpromisoa hartuko dugu. 

Sakontze demokratiko eta Europako Batasunaren egiturak sendotzeko prozesu horrek eskuduntza legegilea duten eta, asko, Katalunia, Galizia eta Euskadi barne, Estaturik gabeko nazio diren aipatu Europako lurraldeak existitzen direla eta eskubide politikoak dituztela onartzetik abiatu behar du. Onarpen horrekin, nahitaez barneratu behar da Estatuko nazio bakoitzaren hizkuntzaren ofizialtasun osoa eta, era berezian, katalan, galiziera eta euskararena. Bakoitzaren hizkuntza, bai Estatu barneko, bai Europa eta nazioarteko alor instituzionalean islatu behar diren eskubide politiko horiek gure nazio errealitateen muina osatzen dute. Horregatik, eta Europako Batasuna laster zabaldu egingo dela eta, Kataluniak, Galiziak eta Euskadik hauxe aldarrikatu nahi dute: beren hizkuntzentzat Europako Batasunean laster ofizialtasuna lortuko duten hizkuntzei emango zaien tratamendu eta arreta instituzional bera. 

Europako Batasuneko sektore politika komunak definitzearen eta bertako kide diren Estatuen barne ordenamenduari buruz dagoen eta gero eta indar lotesle handiagoa duen legedi komunitarioaren testuinguruan, Bartzelonako Ituna sinatu dugun alderdiek gure indarrak batuko ditugu, aurrerapauso instituzional eta politikoei esker, Europako Batasunari atzerri eta segurtasun komuneko politikak emateko. Politika horiei eta benetako askatasun, segurtasun eta justiziazko eremua sustatuko duten ekonomia eta gizarte politikei esker, gerra prebentiboari eta edozein eraso militarri uko egingo dion bakezko politika bultzatuko dugu. 

Bartzelonako Ituna sinatu duten alderdi politikoek Europako Konstituzio berriaren egitasmoaren aurrean planteamendu eta printzipio horiei jarraiki jokatzeko borondate sendoa dugula adierazi nahi dugu. 

3.- HELBURUAK.

Aipatu hitzarmenetan adierazitakoa gauzatzeko asmotan, Bartzelonako Ituna sinatu dugun alderdiok honako helburuak betetzeko konpromisoa agertu nahi dugu: 

1. Hauteskunde legearen erreforma bultzatzea, gure nazioak Europako Parlamenturako hauteskundeetan hauteskunde-barruti gisa onar daitezen. Gainera, Europa hauteskunde-barrutiek osatzen duten estatu, nazio eta lurraldeen antolaketa administratiboa, egitura geografikoa eta tradizio historikoa kontuan hartzen dutela bermatuko duen edozein ekimen babestuko dugu. 

2. Estatu espainiarreko nazio bakoitzaren berezko hizkuntzen onarpen ofiziala defendatzea, bereziki, katalan, galiziera eta euskararena, instituzio europarretan eta nazioarteko izaera dutenetan, batik bat, hizkuntza, kultura, zientzia eta heziketarekin lotura dutenetan. 

3. Gure nazioek, beren hizkuntza eta kultura berariazkotasuna dela eta, Estatu espainiarreko ordezkaritza diplomatikoetan  lekua izan dezaten sustatzea. 

4. Gure nazioen eskuduntza alorrean pisuzkoak diren kontuak aztertzen dituzten Europako Batasuneko organo eta instituzioetan Estatuak barneratuta dituen ordezkaritzetan gure nazioek parte har dezaten bermatzea. 

5. Gure herrietako kirol selekzioek izaera ofizialeko nazioarteko txapelketetan parte har dezaten bermatze aldera, behar diren aldaketa legalak barneratzea. 

6. Gure autogobernu instituzioetan aurretiazko galdeketa mekanismoak ezarriko direla bermatzea, gure nazioen eskuduntza alorrean eragina duten gaiei buruz Europako Batzordeak egingo dituen bilerei dagokienean. 

7. Gure nazioek Europako Batasuneko Justizia Auzitegiaren aurrean esku hartzeko eskubidea izan dezaten defendatzea, instituzio europarrek edo Europako Batasuneko kide diren estatuek hartutako erabaki edo neurriek gure interes eta eskuduntzetan eragina dutenean. 

8. Gure autogobernu instituzioek Europako Batasuneko finantza egiturazko planak, programak eta tresnak egin eta onartzeko prozesuetan parte eta esku hartuko dutela, eta kudeatzeko eta kontrolatzeko ahalmena izango dutela bermatzea, gure nazioetako gobernuak gure eskuduntzetan kudeatuko diren funts komunitarioen hartzaile zuzen izan daitezen. 

9. Mugaz gaindiko lankidetza mekanismoak garatzea ahalbidetzeko beharrezkoak diren testuinguru juridikoak ezartzea, gure autogobernu instituzioen eskuduntza diren gai guztietan hitzarmen iraunkor eta instituzionalak eginda, besteak beste. 

10. Gure nazioetako polizia taldeak Europako Batasuneko eremuan zehaztutako mekanismo eta estrategietan erabat barneratzea segurtasun politika eta polizia  lankidetzaren alorrean (Schengen Eremua).

11. Gure nazioetako ordezkari ofizialek hizkuntza eta kulturaren esparruko nazioarteko organismoetan lekua izango dutela eta horietan parte hartuko dutela bermatzea, bereziki UNESCOn. 

4.- “GALEUSCA- EUROPAKO HERRIAK” HAUTESKUNDE-KOALIZIOA.


Aurretik aipatu oro betetzeko xedez, ituna sinatu dugun alderdiek “GALEUSCA- EUROPAKO HERRIAK”  hauteskunde-koalizioa osatzeko konpromisoa hartu dute.  
CONVERGÈNCIA i UNIÓ (CiU) federazioak, EUZKO ALDERDI JELTZALEA - PARTIDO NACIONALISTA VASCO (EAJ-PNV) alderdiak eta BLOQUE NACIONALISTA GALEGO (BNG) alderdiak osatu dute “GALEUSCA- EUROPAKO HERRIAK” koalizioa datorren 2004ko ekainaren 13an egingo diren Europako Parlamenturako hauteskundeetara aurkezteko. 
Koalizioaren hauteskunde-zerrenda osatzeko, honako banaketa irizpidea hartuko da kontuan: 1., 4., 5., 6., 7., 10., 13., 16., 17., 18., 19.,  22., 25., 28., 29., 30., 31., 34., 37., 40., 41., 42., 43., 46., 49., 52., 53., 54. lekuak eta 1. eta 4. ordezkoak CiU federazioak proposatutakoak izango dira. 2., 8., 11., 14., 20., 23., 26., 32., 35., 38., 44., 47., 50.  lekuak eta 2. eta 5. ordezkoak EAJ-PNV alderdiak aurkeztutakoak izango dira. 3., 9., 12., 15., 21., 24., 27., 33., 36., 39., 45., 48., 51. eta 3. eta 6. ordezkoak BNG alderdiak proposatutakoentzat izango dira. 

Guztiak ados jarrita edo zerrenda osoaren antolaketan alderdi politiko bakoitzari emandako kopurua erabilita, beste indar politiko batzuek ere barnera daitezke koalizio honetan. 

5.- ITUNARI JARRAIPENA EGITEKO BATZORDEA 

Jarraipen batzorde bat sortuko da legealdi honetan koalizioak izango dituen helburuez arduratzeko. Itun hau sinatuko duten alderdi bakoitzeko hiru kidek osatuko dute eta, beste alderdiren batek Itun honekin bat eginez gero, baita indar politiko horretako ordezkari banak ere. Presidentetza sei hilekoa izango da eta txandakatuz joango da CiUren, BNGren eta EAJ-PNVren artean. Jarraipen Batzordea, gutxienez, hiru hilean behin bilduko da, eta koalizioko edozein alderdik hala eskatuta, aparteko bilkurak ere egin ahal izango dira. 

Europako Batasunaren legealdiko Jarraipen Batzordearen izaera beste eremu publiko eta instituzionaletan elkarlan ardatz zehatzak era iraunkorrean ezartzeko borondatea albo batera utzi gabe ulertu behar da. 

“GALEUSCA- EUROPAKO HERRIAK”  koalizioak zabalik du beste alderdi politiko batzuekin batzeko borondatea eta, hauteskundeen ostean, Galizia, Euskadi eta Kataluniaren eta Europako gainerako herri eta nazioen eskubide nazionalak defendatzen dituzten alderdiekin hitzarmen egonkorrak sinatzea sustatuko du. 

